
3 Appezeller Gschichtli

Mini Muetter, en ächti Appezelleri os
em Mittelland, ischt emol im Choerze-
berg osse i de Feri gsee. Will sie
gweßt hed, dah i dem Dörfli en Schuel-
gschpane vo ere ghürotet ischt, ond
sie aber gad de ledig Namme gweßt
hed, tröget sie en Briefträger: «Ken-
nid Er onüd zuefellig e Frau, wo as

ledig Marie Bruederer ghäße hed?»
De Briefträger erkundigt sie: «Wie
gsieht denn die Frau us?» Do lächlet
mini Muetter e chli ond säd: «Jo, si

cha i sibe Häfe ie ond is Chemmi ue
zmol luege.» Do lachet de Briefträger
en Scholle ond säd: «Denn könnt nu
gad met meer, denn isch es mini Frau.»

Mini Muetter hed do zwor allerdings
ono äs as Be ane öbercho. Wo sie
vor sie he ischt, no emol here ischt

go adie säge, rüefid d'Gofe in Web-
cher abe: «Muetter, gschwind ue ko,
seb kli Fräuli ischt wieder do.»

Em Hansli heds schuli gförcht elee i

de Chammer obe, will's blitzt ond don-
deret hed ond de Loft gange ischt
dah me gment het, er well das Appe-
zellerhüsli met zamt allem de Ree abe
neh. D'Muetter tröschtet das Büebli ond
säd: «Hescht, du bischt jo gär nüd elee,
de lieb Gott ischt jo alewil au bi der.»

Wo si wieder i d'Chammer ue chont

go luege, öb de Chli jetzt schlofi, lid
er ganz nah vor Schweiß onder de
Decki onne. «Jä förcht's der denn jetzt
glich no?» fröget d'Muetter. «Jo, 's
förcht mer halt au, wenn de lieb Gott
all omme ischt, i wär lieber elee.»

+

Min Großvater ischt met 65 Johre
's erseht mol Isebah gfahre. Won er
efangs vo Troge bis of Wil abe gfahre
gsee ischt, ond dei ofs Toggeburger-
bähli gwartet hed (d'Bodesee-Togge-
burgerbah ischt do erseht im Bau gsee),
do säd er zo sinere Töchter: «Jechter

o ond o, wie ischt doch au d'Welt
e größi!» Frau G-

Jeden Morgen und schon seit Jahren macht
auch Ihnen das Rasieren mit irgend einer
Klinge Kummer.

\, Doch heute mit PERSONNA-KIingen wird
Ihnen endlich das Rasieren ein vergnügter
Zeitvertreib.

Immer waren Sie unzufrieden und
vergrämt, denn Sie waren selten gut rasiert.

4-, Versuchen Sie schon heute die PERSONNA-
Präzisionsklinge.
Hohlschliff, wie ein Rasiermesser.

Rostfrei, für längeren Gebrauch.

Mit dem Diamant auf stärkste Härte
geprüft.

altbekannt, altbewährt. All no guet
ond gnueg. Neue Morgentaier Kegelbahn.

